
БЕЛЕШКА ОД РАБОТЕН СОСТАНОК
Работна група 4.4.3 Пристап до правда за жени кои претрпеле семејно насилство
Датум,  време  и место на одржување: 27.4.2021/ 14.00-15.00, Министерство за правда
Присутни: Славица Жерајиќ(МП), Сусана Новакоска(МВР), Стојан Мишев(ЕСЕ)

Отсутни: Претставници од МТСП: Мабера Камбери, Лидија Стерјов, Александра Недева, Елка Тодорова, Татјана Поповска, Зира Мемети, Светлана Цветковска, Елена Грозданова, Кадрије Мустафа, Љубица Панова, Софија Спасовска
Цел: Утврдување на статус на реализирани активности за месец април 2022
Точки на дневен ред: 
1. Разгледување на доставените известувања од носителите (надлежните институции) за одделните активности за месец април 2022
2. Предлози за подобра координација и постигнување на целите за известување 
3. Дискусија и разгледување на работната верзија на ПРАВИЛНИКОТ ЗА СОДРЖИНАТА И НАЧИНОТ НА ПРИБИРАЊЕ НА ПОДАТОЦИТЕ ЗА РОДОВОБАЗИРАНОТО НАСИЛСТВО ВРЗ ЖЕНИТЕ И СЕМЕЈНОТО НАСИЛСТВО ВО СУДОВИТЕ 
На состанокот одржан на ден 27.04.2022 година, закажан од координаторот преку навремено известување по е-маил до членовите на РГ на ден 18.04.2022 година, беше констатирано дека членовите на РГ од МТСП не се присутни, согласно што се продолжи кон дневниот ред и разгледување на активностите кои овој месец се спровеле од страна на МП и МВР. Од страна на присутните претставници се изрази согласност, за која се дискутираше и на претходниот состанок, доколку претставниците не се во состојба да присуствуваат заради оправдани причини, да достават навремено електронски материјал до сите членови во групата согласно определените рокови. Претставниците од МТСП по повторно доставеното барање, електронски дополнително доставија одговор за активностите.
Следните информации беа споделени од претставниците:
· Носител МП
Активност 4.3.1. Од страна на ангажираните експерти од УНФПА, подготвени се работни верзии на подзаконските акти за собирање на податоци за семејно насилство во судовите и јавните обвинителства, за кои дел од претставниците од надлежните институции и граѓански организации доставија забелешки. Воедно, беа одржани два состаноци на кои се дискутираше правилникот за судовите и се разгледуваше прашањето за потребните посебни и заеднички податоци за семејни податоци кои ќе се собираат во судовите и јавните обвинителства. Подготвениот образец за прибирање на податоци за случаите на родово-базирано насилство врз жените и семејното насилство е дел од правилниците, и врз основа на него ќе може да собираат податоците во АКМИС. Во правилникот се уредува и начинот на објавување на податоците (квартално), согласно предвиденото достигнување  4.3.2. За достигнувањето 4.3.3 се очекува во месец мај 2022 да бидат преземени активности – дописи до судовите со проширена надлежност, и Судскиот совет.
•  Носител МВР

Активност 4.3.4.Формирање на работна група и организирање на работни средби за ревидирање и дополнување на обрасци (кривични дела, прекршоци и поплаки) за собирање на податоци од страна на полиција.

Формираната координативна работна група за донесување подзаконски акти согласно Законот за спречување и заштита од насилство врз жените и семејно насилство  има одржано еден on-line состанок за изработка на Правилник за формата, содржината и начинот на интегрирано прибирање на статистички и административни податоци за состојбата со родово базирано насилство врз жените и семејно насилство, на кој присуствувал и ангажиран консултант од страна на UNFPA (United Nations Population Found), на кој се дискутирало за изработка на нацрт-текст за предметниот Правилник, при што акцент е даден за начинот на унифицирано собирање на податоци.

Активност 4.3.5. Посебна евиденција и објавување на податоци за поднесени и повлечени предлози за кривично дело телесна повреда (чл.130ст.2) Посебна евиденција и објавување на податоци во однос на изречена и спроведена итна мерка за заштита „отсранување на насилникот од домот и забрана  на приближување“
Се очекува да се изготват Обрасци за посебна евиденција, а согласно постојните  податоци. За  временскиот период од јануари - март 2022 МВР на територија на цела држава се бележат следните податоци: 
- 247 кривични дела, (вкупен број сторители 252 и вкупен број на жртви 258) од кои  160 кривични дела телесна повреда(чл.130 ст.2);

-  91 прекршок (вкупен број сторители 97 и вкупен број на жртви 101) ;

- 944 поплаки (вкупен број сторители 953 и вкупен број на жртви 964);

- додека за број на случаи за изречена и спроведена итна мерка  за заштита „отсранување на насилникот од дома и забрана  на приближување нема податоци (истите ќе бидат опфатени со воведувањето на посебната евиденција).

Активност 4.3.8. Донесување на насоки за задолжително редовно објавување на податоци за семејно насилство од страна на полицијата  и ЦСР.

Предметните  насоки/упатства кои произлегуваат од  Законот  за спречување и заштита  од насилство врз жените и семејното насилство не се отпочнати бидејќи прво треба да се донесе Правилникот за формата, содржината и начинот на интегрирано прибирање на статистички и административни податоци за состојбата со родово базирано насилство врз жените и семејно насилство, од кој ќе произлезе дефинирање на содржината на податоците.

Информираме дека во рамки на МВР, од страна на организациската единица за анализа и истражување најдоцна до крајот на месец мај 2022 ќе започне на квартално ниво, објавување на податоци за предметите - семејно насилство на интернет страницата на МВР. Содржина на податоците ќе бидат опфатена согласно обрасците кои во моментот се во функција, се додека не се ревидираат истите. 
· Носител МТСП

Активност 4.3.6. Организирање на работни средби и координација со МВР, МП, МЗ за подготовка на образец  за собирање и квартално објавување на разделени податоци за семејно насилство од страна на ЦСР, вклучително и детални  податоци за бројот на случаи каде што имало потреба, број на поднесени предлози за ПМЗ, број на предлози за изменување, укинување или продолжување  на ПМЗ 
Електронско известување од МТСП 
По однос на  активностите, Министерството за труд и социјална политика известува дека за периодот од 30.03.22  -  30.04.22  нема промени.

За точката 4.3.6 МТСП  на квартално ниво прибира  податоци за доставени барања за ПМЗ од ЦСР и изречени ПМЗ од суд. Не можеме да ги објавуваме  податоците бидејќи новите правилници се во подготовка. Но по барање од јавен карактер може да ги доставиме со назнака за интерна евиденција на министерството.
Известување од МВР 

Во однос на подготовката на образец за собирање и квартално објавување на разделни податоци за семејно насилство, ЦСР сеуште нема започнато со одржување на средби на претставници од МВР, Министерство за правда и Министерство за здравство.

